Аса Мейірімді, ерекше Рахымды Аллаһтың атымен

ӘҺЛЮ-С-СУННА УӘЛ-ЖАМА’А ШАРИҒИ АНТ ТЕК МҰСЫЛМАНДАРДЫҢ ИМАМЫНА ҒАНА ЫҚПАЛ МЕН БИЛІК ИЕЛЕРІ ТАРАПЫНАН БЕРІЛЕТІНІНЕ, АЛ ҚАЛҒАН АДАМДАР ОЛАРҒА ІЛЕСЕТІНІНЕ МЫҒЫМ СЕНЕДІ 

Аллаһ Тағала былай деді: 
﴿ يَا أَيُّهَا الَّذِينَ آمَنُواْ أَطِيعُواْ اللَّهَ وَأَطِيعُواْ الرَّسُولَ وَأُولِي الأَمْرِ مِنكُم ﴾
«Әй, иман келтіргендер, Аллаһқа бойсұныңдар, Елшіге бойсұныңдар, әрі өздеріңнен болған ықпал иелеріне де» («ән-Ниса» сүресі, 59-аят).

Әнастың (Аллаһ оған разы болсын) сөздерінен Пайғамбардың (оған Аллаһтың игілігі мен сәлемі болсын) былай дегені жеткізіледі: «Тыңдаңдар әрі мойынсұныңдар, тіпті сендерге басы жүзімдей эфиопиялық құл әмір етіп қойылса да. Әрі ол Аллаһтың Кітабын ұстанғанға дейін осылай (болсын)» (Ахмад, 3/114; әл-Бухари, 693; Ибн Мәжаһ, 2860. Сондай-ақ «Сахих әл-жәми’ті» қараңыз, 985).

Абу Хурайрадан (Аллаһ оған разы болсын) бірде Пайғамбардың (оған Аллаһтың игілігі мен сәлемі болсын) былай деп айтқаны жеткізіледі: «Бұрын исраилдіктерге пайғамбарлар билік ететін, әрі бір пайғамбар қайтыс болса, оның орның басқасы алатын. Ал мен туралы айтар болсақ, онда, ақиқатында, менен кейін пайғамбарлар болмайды, бірақ көп халифалар болады». (Сонда) адамдар: «Ендеше (олай болса), сіз бізге нені бұйырасыз?», - деп сұрады. Ол: «Олардың сендер ант берген әрбір алғашқысына сенімді (адал) болыңдар, әрі құқықтарын орындаңдар, ал Аллаһ оларға берген барлық нәрселері үшін олардан сұрақ алады» (әл-Бухари, 3455; Муслим, 1842).

 ‘Ади ибн Хатимнің сөздерінен бірде сахабалар (Пайғамбардан (оған Аллаһтың игілігі мен сәлемі болсын)): «Уа, Аллаһтың елшісі, біз сізден тақуаларға мойынсұну туралы сұрап тұрған жоқпыз. Алайда пәлен және пәлен нәрселерді істеген (әмір) туралы сұрап тұрмыз», - деп, кейбір жаман қылықтарды атап көрсетіп, сұрағаны туралы баяндалады. Пайғамбар (оған Аллаһтың игілігі мен сәлемі болсын): «Аллаһтан қорқыңдар, тыңдаңдар және мойынсұныңдар!», - деп жауап берді (Ибн Аби ‘Асым «Китабу-с-Суннада», 2/508 жеткізген. Шейх әл-Әлбани хадисті сахих деген. Қз.: «Зыләлю-л-Жәнна фи тахрижи-с-Сунна», 2/254).

 ‘Умар ибн әл-Хаттабтың (Аллаһ оған разы болсын) сөздерінен Аллаһ Елшісінің (оған Аллаһтың игілігі мен сәлемі болсын) былай дегені жеткізіледі: «Кім Жәннаттың дәл ортасын қаласа, жамағаттан (біртұтас үметтен) ұстансын! Ақиқатында, шайтан жалғызбен бірге болады, ал екеуден ол алшақ» (әт-Тирмизи, 2165; Ибн Хиббан, 7254. Қз.: «Силсилә әс-Сахиха», 430).


‘Абдуллаһ ибн ‘Умардың (оған және оның әкесіне Аллаһ разы болсын) сөздерінен Аллаһ Елшісінің (оған Аллаһтың игілігі мен сәлемі болсын) былай деп айтқаны жеткізіледі: «Мұсылман адам әмірге (елбасшыға) өзіне ұнайтын нәрселер де, ұнамайтын нәрселерде де құлақ асуға және мойынсұнуға міндетті, тек егер әмір (елбасшы) Аллаһқа мойынсынбауды бұйырмаса ғана! Егер әмір (елбасшы) Аллаһқа мойынсынбауды бұйыратын болса, онда (оны) тыңдау да, (оған) бағыну да жоқ» (әл-Бухари, 7144).

Ибн Таймийя (Аллаһ оны рахым етсін) былай деген екен: «Билік құру дегенде билік пен күштің бар болуы меңзеледі! Билік пен күші бар адамға ант берілгенде, ол билеуші (әмір) болады.Сондықтан да сәләфтардан болған имамадар: «Күш-құдіреті бар, әрі сол арқылы билік құратын адам - міне, сол Аллаһ Тағала оған бағынуды бұйырған адамның дәл өзі, тек егер ол мойынсұнбаушылықтарды бұйырмаса ғана», - деген. Әмір (билеуші) – бұл билікке ие (адам!) Ал билік онымен бір, екі немесе төрт (адамның) келісуімен (ғана) білік болмайды, тек бұл адамдардың келісімі басқалалардың барлығының келісімін білдірмесе ғана» (Қз.: «Минһажу-с-Сунна ән-Нәбауийа», 1/527).


Шейх Салих ибн Фаузан (Аллаһ оған есендік берсін) былай деді:

─ Бұл ереже билік иелерін тыңдауға және оларға мойынсұнуға қатысты. Бұл әһлю-с-Сунна уәл-жама‘аның негіздерінің негізі! Ол туралы тіпті ақида бойынша кітаптарда жазылады. Бұл негіз оларды (әһли-с-Сунна уәл-жама`аны) хауариждерден, му‘тазилилерден және басқа да бидғатшылардан ерекшелейді. Әһлю-с-Сунна уәл-жама‘а мұсылмандар арасындағы билік иелеріне бағыну қажет деп мәлімдейді. Тіпті егер әмір (елбасшы) әділетсіз әрі күнәхар болса да, олар оған бағынудан шығып кетпейді. Ол күпірлік істемейінше осылай (жалғасады). Өйткені тыңдап мойынсұнуда, езгіге сабыр етуде үлкен пайда бар. Бұл мұсылмандардың бірігуіне ықпал етеді, қауіпсіздік пен тұрақтылықтың сақталуына алып келеді, ал бұл әмірлерге (билеушілерге) қарсы шығуға қарағанда жақсырақ. Ақиқатында, билік иелеріне қарсы шығу, бұл үшінші ізгі халифа ‘Усманның (Аллаһ оған разы болсын) кезінде орын алғанындай, ұлы зиянға және үлкен кесірге әкеп соғады. 

Бүлікшілер ‘Усманға (Аллаһ оған разы болсын) қарсы көтеріліп, оны өлтірген кезде, біздің кезімізге дейін жойылмаған бүлік туындады. Сахабалардан болған ғалымдар мұндайға тыйым салатын. Олар бүлікшілерге осы мәселені түсіндіріп берген еді, оларға ықыласты насихаттар айтты, бірақ болар іс болып, мұсылмандарға ғибрат болды. Адамдар әмірге (елбасшыға) қарсы көтеріліп, әрі осы (көтеріліс) бүлік пен жамандыққа ұласпаған кез ешқашан болмаған. 

Пайда мен зиянды өлшеп, амалға қарау керек, әрі егер пайдаға қарағанда зиян басым болса, онда амалды (істемей) тастау керек. Тіпті егер әмірлер әділетсіз болса да, сабырлық таныту қажет және мойынсұну керек. Қысым мен езгі зиян екенініне, Аллаһқа мойынсұнбау күнә екеніне күмән жоқ, бірақ әмірлерге қарсы шығуда олардан да үлкен зиян бар. Ал екі зиянды нәрседен зиянсыздауын таңдау қажет.
Әділетсіз және бұзақы әмірлер туралы сөз болғанда осылай істелуге тиіс болса, онда әділетті, ақиқатты жақтайтын, қателіктеріне қарағанда жасап жатқан жақсылықтары көбірек болған әмірлер туралы не айтуға болмақ?! Бұдан тыс, әмірдің (билеушінің) қателігі мен күнәсы оның өзіне ғана тиесілі. Ал әмірге (елбасшыға) қарсы шығуға қатысты айтар болсақ, онда осыдан келетін кесір барлық жерге тарап кетеді.  Адам өлтірулер, толқулар, әділетсіздіктер пайда болады, әрі мұның барлығы өте үлкен ауқымда орын алады. Дәл сондықтан да әһлю-с-Сунна уәл-жама‘а осы маңызды негізді ұстанады. Олар әмірлер (билеушілер) бұзақы болса да, олардың артынан ұйып намаз оқиды.
Білік құру үш жолмен орнатылады:


1 – Ықпал мен билікке ие адамдардың (әһлю-л-хали уәл-‘ақд) ант беруі.

Елдің бір тұрғынына дейін барлығы (жаппай түрде) белгілі біреуге ол елбасшы болуы үшін ант беруі керек деген шарт жоқ. Ықпал мен билікке ие адамдамдардың (әһлю-л-хали уәл-‘ақд), мысалы, ғалымдардың ант беруінің өзі жеткілікті болады. Егер осы адамдар әлдебіреуге (әмір ретінде) ант берсе, онда қалған мұсылмандар әмірге (елбасшыға) бағынуға міндетті, өйткені мұсылмандар біртұтас дене болып табылады. Кейбір надан адамдар әрбір адам әмірге жеке ант беруі керек деп есептейді, әрі осы сенім әһлю-с-Сунна уәл-жама‘аның мәзһабына қайшы келеді. 

Сахабалар ант берген Абу Бакр әс-Сыддық та (Аллаһ оған разы болсын) тура осы (тәсілмен) халифа болды. Алайда кейбір ғалымдар Абу Бакр (Аллаһ оған разы болсын) (халифа) болуына қатысты шариғи мәтіндер мен Пайғамбардың (оған Аллаһтың игілігі мен сәлемі болсын) нұсқаулары болғандықтан, ол (мұсылмандардың) әмірі болды деп есептейтінін ескертіп кету қажет. Мысалы, Пайғамбар (оған Аллаһтың игілігі мен сәлемі болсын) өзі ауырып қалған кезінде Абу Бакрды намазда имамдыққа тағайындады. Сол күні (адамдар) Пайғамбарға (оған Аллаһтың игілігі мен сәлемі болсын): «Намазды ‘Умар басқарсын да, өйткені Абу Бакр оны жүргізіп тұрғанда жылайды», - деп айтады. Пайғамбар (оған Аллаһтың игілігі мен сәлемі болсын) бұған ренжуін білдірді де, бұйрығын қайталады. Сондықтан да сахабалар Абу Бакрді таңдап: «Егер Пайғамбар (оған Аллаһтың игілігі мен сәлемі болсын) Абу Бакрге дін мәселелерінде разы болған болса, онда біз қалайша оған дүние мәселелерінде разы болмаймыз?», - деді. 
Сондай-ақ Жубайр ибн Му‘тимнің (Аллаһ оған разы болсын) былай дегені жеткізіледі: “Бірде Пайғамбарға (оған Аллаһтың игілігі мен сәлемі болсын) бір әйел келеді, әрі ол оған кейінірек тағы да келуді бұйырады. Ол (әйел Пайғамбардың қайтыс болуын меңзегендей болып): «Ал егер мен келгенде, сізді таппасам, не істеуім керек екенін айтасыз ба?», - деп сұрақ қояды. Пайғамбар (оған Аллаһтың игілігі мен сәлемі болсын): «Егер мені таппасаң, Абу Бакрге жолық», - дейді” (әл-Бухари, 3659).


Бұдан тыс, Абу Бакр сахабалардың ішіндегі ең жақсысы болып табылады! Ол Пайғамбардың (оған Аллаһтың игілігі мен сәлемі болсын) миссиясының ең басынан бастап оның қайтыс болуына дейін оған көмектесіп және онымен бірге соғысып, онымен бірге жүрді;
2 – Мирасқор тағайындау.

Сөз елбасшының өзінен соң (елге билік ететін) мирасқор тағайындауы туралы болуда. Мысалы, Абу Бакр (Аллаһ оған разы болсын) өзінің мирасқоры етіп сахабалардың ішіндегі Абу Бакрдің өзінен кейінгі ең жақсысы болған ‘Умар ибн әл-Хаттабты (Аллаһ оған разы болсын) тағайындады. Мирасқорға ант беру міндетті болып табылады;
3 – Билікті күшпен алу.
Егер әлдебір адам билікті күшпен алса, онда жамандықты болдырмау үшін, оған бағыну керек. Мысалы, ‘Абдул-Малик ибн Маруан билікті күшпен алды әрі мұсылмандар оған бағынды. 
Әмірге (елбасшыға) тіпті оның тарапынан әділетсіздік пен езгі байқалса да, тіпті егер ол күпірлік деңгейіне дейін жетпейтін кейбір күнәларды жасап жатса да, бағыну керек. Бірақ егер ол Аллаһ Тағалаға мойынсұнбауды бұйырса, оған бағыну жоқ. Бұл «егер әмір (елбасшы) Аллаһқа мойынсұнбауды бұйырса, оған толығымен мойынсұнудан шығу керек» дегенді білдірмейді. Жоқ, бұл жерде оған тек Аллаһқа мойынсұнбаушылық болып табылатын мәселеде ғана бағынуға болмайды деген меңзелуде. Бірақ қалған басқа мәселелердің барлығында оған бағыну күшінде қалады. Оған берілген антты бұзуға болмайды. 

Бұл – осы аса маңызды мәселенің қысқаша мазмұндамасы! Бұл мәселе әһлю-с-Сунна уәл-жама‘аның негіздеріне жатады. Осы түбейгейлі қағиданы орындаудың нәтижесінде біз үлкен пайдаға қол жеткіземіз, әрі түрлі күмәндарды жоямыз. Осыған әһлю-с-Сунна уәл-жама‘а бірауызды келіскен! Әһлю-с-Сунна уәл-жама‘адан ешкім осы қағидаға қайшы келмейді. Оған тек мүминдердің әмірі ‘Али ибн Аби Талибке (Аллаһ оған разы болсын) қарсы шыққан хауариждер сияқты бидғатшылар ғана қарсы келеді. Немесе өздерінің негіздерінің бірін «Жақсылықты бұйыру және жамандықтан қайтару» деп атаған му`тәзилилер. Бірақ (олардың) осы (негізінің) астарында Аллаһ заңды етіп бекіткен (ереже) меңзелмеді. Олар осынысымен әмірге (билеушіге) қарсы шығуды меңзеді, тіпті әмірге қарсы шығу өздігінше айыпталатын іс болса да. Аллаһ бізді (мұндайдан) сақтасын! Бұл нәрселер Құранға, Сүннетке және ғалымдардың бірауызды келісіміне (ижма`) қайшы келеді (шейх әл-Фаузанның сөздерінің соңы).

Кейін мен шейх Фаузанға мынындай сұрақ қойдым: «Осы сіз атаған үш тәсілмен билікті алмаған әлдебіреуге ант беруге болады ма? Өйткені бүгінгі жамағаттар өздерінің ілесушілерін ант беруге мәжбүрлейтіні сыр емес қой».
Шейх Салих ибн Фаузан (Аллаһ оған есендік берсін) былай деп жауап берді:

─ Жоқ, бұл – адасушылық (батыль), бұл — адасушылық (батыль)! Мұндай нәрсе Исламда жоқ! Дінде мұның растауы жоқ. Тек жолаушылар жолға жиналып жатқанда әмір тағайындауы керек деген хабарланады. Бірақ бұл әмір билік иесі деп аталмайды және оған ант берілмейді! Ол жай ғана сапардың ұйымдастырылуына жауап береді. Ол шариғи жазаларды іске асыра алмайды, оған бұл тыйым салынған. Оның (қолында)  әмірдің (билеушінің) құзыреті жоқ. Ол тек сапарға ғана жауап береді. Бұдан қалса, оның өзі де әмірдің (елбасшының) қоластында бағынышты болады. Сондықтан да  бұл жамағаттардың ешқандай дәлелі жоқ! Мұның үстіне, олардың істеп жатқан нәрселері бидғат болып табылады. 
Сондай-ақ әһлю-с-Сунна уәл-жама‘а әмірді (елбасшыны) құлатқысы келгенге қарсы соғысатыны да әһлю-с-Сунна уәл-жама‘аның негіздеріне жатады. Егер әлдебіреу әмірді (елбасшыны) құлатқысы келсе, онда мұсылмандардан жамандықты тойтару үшін, оны өлім жазасымен жазалау керек. Пайғамбар (оған Аллаһтың сәлемі мен игілігі болсын) былай деген: «Егер сендер бір әмірдің (билеушінің) қоластында болған кездеріңде, сендердің жамағаттарыңды бөлу ниетімен біреу келсе, онда (осындай ниетпен) келгенді өлтіріңдер» (Қз.: «Сахих әл-Жәми‘» 5944). Ал Аллаһ Тағала былай деді: «Егер мүминдердің екі тобы бір-бірімен соғысып жатса, оларды өзара жарастырыңдар. Ал егер олардың біреуі екіншісіне қастандық жасап жатса, онда қастандық жасап жатқанына қарсы, ол Аллаһтың әміріне қайта оралмайынша, соғысыңдар!» («әл-Хужурат» сүресі, 9-аят).


Сондықтан да әһлю-с-Сунна уәл-жама‘а жамандыққа тойтарыс жасау үшін, адамдарды әмірдің (елбасшының) жағына тұрып, бүлікшілерге қарсы соғысуға міндеттейді. Бұл – шейхул-Ислам Ибн Таймийяның «Минһажу-с-Сунна» кітабында айтқан сөздері (шейх әл-Фаузанның сөздерінің соңы).

Кейін мен шейх Фаузаннан былай деп сұрадым: «Ал егер әмір (елбасшы) Аллаһтың түсірген (шариғатымен) үкім етпесе, бұған қоса, бізге оның кәпір екені айқын түрде белгілі болған болса, бірақ біз оған қарсы шығу өте үлкен зиянға әкеп соқтырады деп ойласақ ше? Осындай әмірге қарсы шығуға болады ма?!»
Шейх Салих ибн Фаузан (Аллаһ оған есендік берсін) былай деп жауап берді:

─ Жоқ, егер әмір кәпір болса, бірақ мұсылмандарда оны ауыстыруға және істерді түзету үшін жеткілікті күштері болмаса, онда олар сабырлық танытулары керек, өйткені оларда ақталатын уәж бар. Аллаһ Тағала: «Мүмкіндіктерің жеткенше Аллаһтан қорқыңдар» («әт-Тағабун» сүресі, 16-аят), - деп айтады. Ол сондай-ақ: «Өздеріңді өлтірмеңдер» («әл-Бақара» сүресі, 195-аят), - дейді. Оларға қарсы шығу ешқандай пайда келтірмейтін таза жамандық болады. Бұл қақтығыстарды, осы лаңкестік актілерді Ислам құптамайды. Олар мұсылмандарды мықты билікпен қамтамасыз ете алғандарына дейін сабырлық танытулары қажет. Пайғамбар (оған Аллаһтың игілігі мен сәлемі болсын) және оның сахабалары да хижраға дейін кәпір әмірлердің билігінің астында еді, алайда олар соларға қарсы соғыспады, өйткені мұндай жағдайда соғыс болжалды пайдаға қарағанда едәуір үлкен зиянға әкелетін еді. Сондықтан да Пайғамбарға (оған Аллаһтың игілігі мен сәлемі болсын) Меккеде соғысу тыйым салынған еді. Аллаһ Тағала оларға сабырлық жасауды бұйырды. Ол былай деді: «Қолдарыңды тыйыңдар (соғысуға талпынбаңдар), намазды орындаңдар және зекет беріңдер» («ән-Ниса» сүресі, 77-аят). Ол хижраға дейін оларға жиһадқа тыйым салды. Жиһад ансарлар (көмекшілер) пайда болып, мемлекет құрылған кезде заңды етіп бекітілді. Бірақ Меккеде оларға соғысуға тыйым салынып, тек дінге шақырумен айналысу бұйырылған еді. Бұл мұсылмандар әлсіз болғанда Аллаһ оларға жеңілдік бергенге дейін кәпір әмірге сабыр ету керек екендігіне нұсқайды (шейх әл-Фаузанның сөздерінің соңы).
Алынған дереккөз: АбдуЛлаһ ибн Салих әл-‘Убайләннің «Сәләфтардың  тәрбие мен түзету мәселесіндегі мәнһажының айқын түсіндірмесі» кітабы (шейх Салих ибн Фаузан ибн ’АбдиЛләһ әл-Фаузанның ескертпелерімен), 12-ереже. 

